
CONVENIO DE COLABORACION ENTRE AUGAS DE GALICIA E O CONCELLO DE
TRIACASTELA PARA ACOMETER E INCORPORAR AO PATRIMONIO PUBLICO
MUNICIPAL A ACTUACION DE “AMPLIACION E MELLORA DA EDAR DE
TRIACASTELA. TRIACASTELA (LUGO)”, COFINANCIADO POLO FONDO EUROPEO
AGRICOLA DE DESENVOLVEMENTO RURAL (FEADER) NO MARCO DO PLAN
ESTRATEXICO DA PAC 2023-2027 EN GALICIA

Dunha parte, Ethel Maria Vazquez Mourelle, conselleira de Infraestruturas e
Mobilidade, nomeada polo Decreto 60/2022, do 15 de maio, en nome e
representacion da entidade publica empresarial Augas de Galicia, no exercicio das
funciéns atribuidas polos artigos 13 da Lei 9/2010, do 4 de novembro, de augas de
Galicia e 6 do Estatuto da entidade publica empresarial Augas de Galicia,

aprobado polo Decreto 32/2012, do 12 de xaneiro.

Doutra parte, Maria Olga Iglesias Fontal, alcaldesa do Concello de Triacastela no

exercicio das atribucidns conferidas no artigo 21 da Lei 7/1985, do 2 de abril,

reguladora das bases do réxime local

EXPONEN

Primeiro. O Concello de Triacastela ten atribuidas competencias en materia de
saneamento, con base na Lei 7/1985, do 2 de abril, reguladora das Bases do réxime
local, que nos seus artigos 25.2 c) e 86.2 configura o saneamento e a depuracién de
augas residuais como un servizo de competencia local, nos termos establecidos

pola lexislacién da Comunidade Auténoma.

competencia das entidades locais, en materia de execucién de obras, as que tefian

por obxecto a rede de sumidoiros (artigo 5.1 b)), redes de distribucién (artigo27.2
c)), a execucién de calquera obra no eido do saneamento e/ou a depuracién que
non tefia sido declarada de interese publico por algin dos medios do artigo 28 da
Lei 9/2010, do 4 de novembro, de augas de Galicia (artigos 27.2 a)) en relacidon co

artigo 5.1 ¢)).

Ademais, en materia de prestaciéon do servizo, se atriblle competencia &s
entidades locais para a prestacién do servizo respecto de instalaciéns non
comprendidas no artigo 32 da Lei 9/2010, do 4 de novembro, de augas de Galicia,
respecto daquelas instalaciéns das que non se solicite a sGia asuncién do servizo
pola Xunta de Galicia de acordo co establecido na disposicién transitoria quinta,

asi como a prestacién do servizo de saneamento (artigo 5.1.c)).

Segundo. A entidade pulblica Augas de Galicia, entidade creada pola Lei 9/2010,
do 4 de novembro, de augas de Galicia e regulada polo Decreto 32/2012, do 12 de
xaneiro, polo que se aproba o seu estatuto é unha entidade pablica empresarial
do sector publico autonémico de Galicia, adscrita & Conselleria de Infraestruturas
e Mobilidade, con personalidade xuridica propia e plena capacidade de obrar para
o cumprimento dos seus fins, e constitie o medio, xunto co resto de érganos que
integran a Administracién hidraulica de Galicia, a través do cal a Comunidade
Auténoma de Galicia exerce as slias competencias en materia de augas e obras

hidraulicas.

Entre estas competencias se atopan, con caracter xeral, e de acordo co
establecido na Lei 9/2010, do 4 de novembro, de augas de Galicia, a ordenacién
administrativa e a planificacién das obras hidraulicas non declaradas de interese
xeral (artigo 4.1 a)) e, de xeito concreto, no ambito do saneamento e a depuracién,
correspéndelle a ordenacién dos servizos de saneamento en alta (artigo 11.5 a)) e
a elaboracién dos criterios de coordinacién das actuaciéns das entidades locais
(artigo 11.5 b) e 26.2d)), entre outras.

aplicable, fomentandose a reutilizacién das augas depuradas cando isto sexa

viable.

Para a consecucion destes e dos restantes fins e obxectivos establecidos en
materia de saneamento, a Lei 9/2010, do 4 de novembro, de augas de Galicia,
establece un mandato de colaboracién entre as entidades locais, que ostentan
competencias na materia e a Comunidade Auténoma de Galicia. A natureza da
colaboracién pode ser técnica efou financeira e articularse a través de diversos

mecanismos como son, a participacidn de Augas de Galicia na construcién e

: explotacién de obras que sexan competencia das entidades locais galegas (artigo
\ 11.3 d), e a regulacidn ou outorgamento de auxilios econdmicos as entidades locais

en materias da sua competencia (artigo 26.3).

O artigo 17 da Lei 1/2022, do 12 de xullo, de mellora da xestién do ciclo integral da
auga, establece que as administracions publicas titulares de infraestruturas e as
administraciéns publicas responsables dos servizos relacionados coa xestién do
ciclo integral da auga traballaran para conseguir, entre outros obxectivos xerais,
os seguintes: a mellora e innovacién na xestidn do ciclo integral da auga e nas
tecnoloxias aplicables para incrementar a eficiencia no uso e na proteccién dos
recursos hidricos, coa utilizacién das mellores técnicas dispofiibles; a realizacién
dos labores de mantemento e reparacién axeitados para protexer as
infraestruturas existentes e conservalas nas condiciéns dptimas para a prestacién
dos servizos; ou a reposicién das infraestruturas vinculadas & xestion do ciclo

integral da auga cando esgoten a sua vida util.

Bdministracion Local e as Administracions do Estado e das Comunidades
Auténomas, tanto en servizos locais como en asuntos de interese comun,
desenvolverase con caracter voluntario, baixo as formas e nos termos previstos
nas leis, pudendo ter lugar, en todo caso, mediante os convenios administrativos

que subscriban.

‘Quinto. As obras que se pretenden executar ao abeiro deste convenio consisten

na “Ampliacién e mellora da EDAR de Triacastela. Triacastela (Lugo)”

Preténdese con esta actuacién aumentar a capacidade da EDAR a 611 habitantes

equivalentes.

Sexto. As actuaciéns obxecto deste convenio serdn cofinanciadas pola Unién
Europea a través do Fondo Europeo Agricola de Desenvolvemento Rural (FEADER),
no marco do Plan Estratéxico da Politica Comin de Espafia 2023-2027 (PEPAC) en
Galicia, aprobado pola Decisién C(2022) 6017 final da Comisidn Europea con data
de 31 de agosto de 2022 e modificado mediante Decisién de Execucién da Comisidn
C (2023) 5746 final, do 30 de agosto de 2023.

Sétimo. A vista do exposto, as partes consideran necesario establecer unha

férmula coordinada para garantir o financiamento da citada actuacién.

Sobre a base do ata aqui exposto, as partes acordan outorgar o presente convenio

de colaboracidn de acordo coas seguintes:

LAUSULAS

VIEIRA. OBXECTO

E obxecto deste convenio establecer as condiciéns basicas para a colaboracién
entre Augas de Galicia e o Concello de Triacastela que permitan acometer e
incorporar ao patrimonio publico municipal as obras consistentes na “Ampliacién e
mellora da EDAR de Triacastela. Triacastela (Lugo)”, a sia posta en servizo, a sua
explotacion e a sta conservacién e mantemento, nos termos establecidos nas

clausulas seguintes.

GUNDA. OBRIGAS DE AUGAS DE GALICIA

Para o cumprimento do obxecto deste convenio, Augas de Galicia obrigase a:

1. Levar a cabo as actuaciéns consistentes na contratacién da execucién,
direccion das obras e labores de coordinacién de sequridade e salde na fase
de construcién, a xestidn das obras ata completar a sda finalizacion e
formalizar os actos de recepcion de conformidade co estipulado na
lexislacion vixente en materia de contratos, e cos efectos sinalados na
clausula sétima.

As actuaciéns expresadas abarcan, se fose 0 caso, as execucidns de
modificaciéns xustificadas das obras, ata que as construciéns merezan a
plena conformidade de Augas de Galicia, por producirse o acto formal de
recepcion e atoparse en condiciéns de ser entregadas ao concello para a sua

incorporacién ao servizo e uso publico.

2. Financiar as actuacidns nos termos estipulados na clausula sexta.
3. Controlar a calidade e a seguridade e salde das obras de referencia durante

a sua execucion.

. Durante o prazo de garantia das obras de referencia, realizar os tramites
necesarios para que o contratista repare aqueles defectos imputables & sua
execucion e que se manifesten con posterioridade ao acto de recepcién, de
conformidade con disposto na lexislacién vixente en materia de contratos.

Esta garantia non cubrira os danos por un uso inadecuado das instalacidns,

nin os debidos a actos vandalicos, nin as deterioraciéns debidas ao paso do
tempo, nin defectos ou danos por incumprimentos da normativa sanitaria ou
en materia de vertidos.

5. No ambito das suas facultades, colaborar co concello no desempefio das stas
obrigas e afrontar e intentar resolver, conforme aos principios de boa fe e
lealdade, calquera dificultades ou problemas que poidan xurdir no
desenvolvemento da actuacién, tendo como Unico criterio da sia xestién, o

logro dos obxectivos que se pretenden alcanzar con esta obra hidraulica.

TERCEIRA. OBRIGAS XERAIS DO CONCELLO

Para o cumprimento do obxecto deste convenio, o concello obrigase a:

1. Someter o proxecto das obras de referencia a informacién pdblica, mediante
publicacién no Boletin Oficial da Provincia, por un prazo non inferior a 20 dias
habiles, e emitir unha certificacion acreditativa de telo sometido a este
tramite, 4 que se xuntard, no seu caso, un informe onde se dea contestacién
as alegacidns presentadas. No caso de que, debido ao alcance do proxecto ou
as afeccidons que produza, o concello entenda que non procede este tramite
de informacidn publica emitira certificacién neste sentido.

2. Prestar, con cardcter previo & licitacién das obras de referencia por parte de
Augas de Galicia, conformidade co proxecto redactado. Noutro caso, Augas
de Galicia poderd deixar sen efecto os compromisos adquiridos neste
convenio, sen mais tramites que a comunicacién ao concello.

3. Financiar as actuaciéns nos termos estipulados na clausula sexta.

terreos non foran propiedade da entidade local, esta deberd tramitar o
correspondente procedemento de expropiacién forzosa. Neste suposto, con
caracter previo ao inicio das obras e en relacién con todos os bens afectados,
o concello deberd acreditar o pago ou, no seu defecto, a consignacién na
Caixa Xeral de Depdsitos do depdsito previo & ocupacién e da indemnizacion
polos prexuizos derivados da rapida ocupacion.

Asumir a realizacién das xestiéns pertinentes, ante os organismos que
correspondan, para a obtencién dos permisos, licencias e autorizaciéns

regulamentarias, correndo cos custos que se xeren, entre os que non haber3

liquidacién ningunha de tributo municipal, a que puidera dar lugar a
execucidn das obras, ao ser o concello o titular destas; asumindo tamén o
pagamento de calquera taxa, canon ou imposto, de caracter non local,
derivado da construcién ou explotaciéon das obras de referencia.

6. No caso de que o proxecto das obras de referencia requira o seu
sometemento a tramites de avaliacidn ambiental, asumir a condicién de
érgano promotor e substantivo ante o drgano ambiental competente,
realizdndose de xeito simultdneo ao trdmite de informacién publica.

7. Recibir as obras e, como titular delas, asumir a sia posta en servizo,
explotacién, mantemento e conservacion.

8. A utilizacién das instalaciéns executadas de acordo coa finalidade prevista.

9. No ambito das slas facultades, colaborar con Augas de Galicia no
desemperio das slas obrigas e afrontar e intentar resolver, conforme aos
principios de boa fe e lealdade, calquera dificultades ou problemas que
poidan xurdir no desenvolvemento da actuacién, tendo como Unico criterio
da sta xestién, o logro dos obxectivos que se pretenden alcanzar con esta

obra hidraulica.

CUARTA. OBRIGAS DAS PARTES EN RELACION A NORMATIVA REGULADORA DO
FEADER

partes asumen as obrigas que Llle corresponden conforme a normativa

ladora do FEADER, en particular:
As de informacioén e publicidade dispostas no Anexo Il do Regulamento de
execucion (UE) 2022/129, da Comisién do 21 de decembro de 2021 polo que
se establecen normas para os tipos de intervencidn relativos s sementes
oleaxinosas, o algoddén e os subprodutos da vinificacién en virtude do
Regulamento (UE) 2021/2115 do Parlamento Europeo e do Consello, asi como
para os requisitos en materia de informacién, publicidade e visibilidade
relacionados coa axuda da Unién e os plans estratéxicos da PAC.

. As relativas aos investimentos previstos no artigo 73 do Regulamento (UE)

2021/2115, do Parlamento Europeo e do Consello, do 2 de decembro de 2021,

polo que se establecen normas en relacién coa axuda aos Plans estratéxicos

que deben elaborar os Estados membros no marco da politica agricola
comidn financiada con cargo ao Fondo Europeo Agricola de Garantia

(FEAGA) e ao Fondo Europeo Agricola de Desenvolvemento Rural (Feader), e

polo que se derrogan os Regulamentos (UE) 1305/2013 e (UE) 1307/2013.

3. As estipuladas no Regulamento de Execucién (UE) 2022/128 da Comisién do
21 de decembro de 2021 polo que se establecen disposiciéns de aplicacién
do Regulamento (UE) 2021/2116 do Parlamento Europeo e do Consello sobre
0s organismos pagadores e outros Organos, a xestién financeira, a
liquidacién de contas, os controis, as garantias e a transparencia.

4. As previstas no artigo 65 do Regulamento (UE) 2021/1060, do Parlamento

Europeo e do Consello, de 24 de xufio de 2021, polo que se establecen as

disposicions comuns relativas ao Fondo Europeo de Desenvolvemento

Rexional, ao Fondo Social Europeo Plus, ao Fondo de Cohesién, ao Fondo de

Transiciéon Xusta e ao Fondo Europeo Maritimo, de Pesca e de Acuicultura,

asi como as normas financeiras para os devanditos Fondos e para o Fondo

de Asilo, Migracién e Integracién, o Fondo de Seguridade Interior e o

Instrumento de Apoio Financeiro & Xestién de Fronteiras e a Politica de

Visados.
8/19



*«—?* X U N TA Cofinanciado pola .
A DE GALICIA - Union Europes = e i

QUINTA. OBRIGAS EN RELACION A MODIFICACION DAS OBRAS

ificalas, as citadas modificacions serdn aprobadas por Augas de Galicia, previa

nidade do concello. No caso de que supofia un aumento no importe

* > isto no convenio deberd tramitarse unha addenda, de conformidade co
posto na cladusula duodécima.

Noutro caso, Augas de Galicia poderd deixar sen efecto os compromisos
adquiridos neste convenio, sen mais tramites que a comunicacién ao concello.

Con respecto a estas hipotéticas modificaciéns, Augas de Galicia e o concello
acordan que sexa de aplicacion o mesmo réxime establecido nas clausulas

segunda e terceira deste convenio.

‘U\U&L SEXTA. REXIME DE FINANCIAMENTO E OBRIGAS DE CARACTER ECONOMICO
1. O custo total da actuacién de referencia contemplada neste convenio ascende
a cincocentos sesenta e seis mil cento sesenta e dous euros con setenta e un
céntimos (566.162,71 €), distribuidos do seguinte xeito entre as partes
asinantes:
AUGAS DE CONCELLO DE
GALICIA TRIACASTELA

7815710 € 8.684,12 €
431.389,35 €

IMPORTE

86.841,22 €

47.93214 € 479.321,49 €
566.162,71 €

Por acordo do Consello da Xunta do 18 de outubro do 2023, aprobouse o
proxecto de Lei de orzamentos xerais da Comunidade Auténoma de Galicia
para o ano 2024. Para os efectos da tramitacién do expediente de gasto,
resulta de aplicacién o establecido na Orde do 11 de febreiro de 1998, pola
que se regula a tramitacién anticipada de expedientes de gasto, modificada
polas Ordes do 27 de novembro de 2000 e do 25 de outubro de 2001;
quedando condicionado & existencia de crédito adecuado e suficiente nos

orzamentos da Comunidade Auténoma para 0 ano 2024.

2. A parte elixible do gasto sera abonada por Augas de Galicia e cofinanciarase

pola Unién Europea, pola Xunta de Galicia e polo Ministerio de Agricultura,

Pesca e Alimentacidn do seguinte xeito:

Pola Unién Europea a través do Fondo Europeo Agricola de
Desenvolvemento Rural (FEADER), nun 60%, no marco da intervencién
6872_Investimentos non produtivas en servizos basicos en zonas rurais,
do Plan estratéxico da PAC 2023- 2027 (Subintervencién 68720_05 Augas.
Abastecemento e saneamento).
- Pola Xunta de Galicia nun 28 %.

- Polo Ministerio de Agricultura, Pesca e Alimentacién nun 12%.

. A achega do Concello de Triacastela sera da parte non elixible do gasto,

cunha contia de 56.616,26 €. En ningun caso, a achega do concello ser3

superior ao gasto non elixible. Se o gasto non elixible definitivo resulta
superior, Augas de Galicia financiaré a diferenza.

As citadas actuaciéns executaranse de conformidade co estipulado no
Regulamento (UE) n® 2021/2115 do Parlamento Europeo e do Consello, do 2 de
decembro de 2021, polo que se establecen normas en relacién coa axuda aos
plans estratéxicos que deben elaborar os Estados membros no marco da
politica agricola comun financiada con cargo ao Fondo Europeo Agricola de
Garantia (Feaga) e ao Fondo Europeo Agricola de Desenvolvemento Rural
(Feader), e polo que se derrogan os regulamentos (UE) n°® 1305/2013 e (UE) n°®
1307/2013, establece as normas que regulan os obxectivos xerais e
especificos que deben perseguirse coa axuda da Unién financiada no marco
da politica agricola comun, os tipos de intervencidons e requisitos comuins
para que os Estados membros persigan os ditos obxectivos, asi como os
plans estratéxicos da PAC que deben elaborar os Estados membros, e que
establecen as metas, as condiciéns das intervencions e a asignacién dos
recursos financeiros, de conformidade cos obxectivos especificos e as

necesidades recofecidas.

Polo que se deberédn observar os criterios de elixibilidade, xestion,
publicidade e control propios dos documentos de programaciéon e da
ormativa comunitaria de aplicacion aos FEADER. Respectaranse, polo tanto,
as normas de subvencionabilidade do gasto do Programa Operativo do fondo
europeo citado, asi como as normas de informacién e publicidade
establecidas nas Guias de Publicidade e nas demais normas comunitarias que
sexan de aplicacion.

No caso de que a Comisién Europea adoite decisions que impliquen
correccions financeiras efou des-certificacions de fondos europeos,
consecuencia de causas imputables & entidade local ao ocasionar atrasos na
execucién das obras ou pola incorrecta explotacién do executado, o concello

obrigase a asumir os ditos importes econémicos.

4. Cada parte asumird, na porcentaxe prevista (Augas de Galicia un 90% e o
Concello un 10%), as variaciéns econémicas, & alza ou 4 baixa, pola
adxudicacién do contrato de obra e dos contratos asociados & execucién da
obra (asistencia técnica & direccién de obra, seguridade e salde, e todos
aqueles que a direccién de obra nomeada considere necesarios para a sta
correcta execucién), por modificacidns, revisiéns de prezos, liquidaciéns dos
contratos ou posibles indemnizaciéns aos contratistas derivadas do

cumprimento da vixente normativa sobre contratos do sector publico.

5. Para o financiamento deste convenio, o concello achegou a Augas de Galicia a
documentacién contable que acredita a disposicién de crédito adecuado e
suficiente conforme &s anualidades establecidas na clausula sexta.l. Asi
mesmo, unha vez asinado o convenio e como requisito previo & licitacién do
contrato de obra, o concello achegara a Augas de Galicia a documentacién
contable en fase de disposicién de gasto (fase D) que recolla a sta achega

econdmica.

6. Para financiar a sta achega referida na cldusula sexta punto primeira (6.1),

Augas de Galicia dispén de crédito suficiente e axeitado na conta 230

deste convenio, Augas de Galicia poder3 liberar o saldo non comprometido

para a execucién dos ditos contratos.

7. O Concello aboard a sua achega na conta que Augas de Galicia indique ao
efecto, do seguinte xeito:

- A cantidade correspondente a anualidade 2024, estipulada na clausula

6.1, a aboard no prazo maximo dun mes dende a recepcién da

comunicacién realizada por Augas de Galicia da adxudicacién das obras

obxecto do convenio.
- A cantidade correspondente a anualidade 2025, estipulada na cldusula
6.1, a aboard no primeiro trimestre do exercicio, sen necesidade de

requirimento previo de Augas de Galicia.

Unha vez que se emita a certificacién final da obra e todas as certificaciéns
dos contratos asociados a esta, Augas de Galicia remitird ao concello a
documentacion xustificativa do gasto efectuado que incluira as certificacions,
os xustificantes de pagamento e o certificado do gasto non elixible
executado. Se o gasto non elixible definitivo resulta inferior a achega
realizada polo concello, Augas de Galicia devolverd a diferenza entre a
achega realizada polo concello e o importe non elexible definitivo.

No caso de impago, remitirase o importe integro da débeda, de conformidade
co establecido nos artigos 61 e seguintes da Lei 6/2022, do 27 de decembro,
de orzamentos xerais da Comunidade Auténoma de Galicia para o ano 2023,
ao 6rgano competente para o inicio do procedemento de compensacién desta
débeda coa participacion que ao concello lle corresponda no Fondo de

Cooperacién Local e posterior retencion nas entregas a conta.

SETIMA. TITULARIDADE DAS OBRAS E POSTA A DISPOSICION

sendo a actividade desenvolvida por Augas de Galicia, de acordo co establecido
neste convenio, de colaboracién financeira.

Augas de Galicia comunicara ao concello o remate das obras e a sua recepcién en
conformidade e as pord & sUa disposicion para o efectivo cumprimento das obrigas
de explotacién, conservacién e mantemento asumidas neste convenio.

O concello serd convocado previamente ao acto de posta a disposicién, que se
celebrard seguidamente ao da recepcidon das obras por Augas de Galicia, e a
entrega documentarase na acta que se emita a tal efecto asinada polos

representantes de ambas administracions.

Non obstante o anterior e, de ser o caso, Augas de Galicia poderd cursar
notificacién ao concello na que se deixe constancia do remate das obras e da sia
recepcion en conformidade, pofiéndoas & sia disposicién. A recepcién desta
notificacion equivalerd & entrega das obras e o concello resultard responsable da
sua explotacion, conservacion e mantemento a partir da dita data.

O anterior sera de aplicacién igualmente no caso de que se produzan recepciéns

parciais das obras.
OITAVA. RELACION LABORAL

A subscricién deste convenio non implica relacién laboral, contractual nin de
calquera outro tipo, entre os profesionais que desenvolvan as actividades e a
entidade pdblica empresarial Augas de Galicia, de tal xeito que non se lle podera
esixir responsabilidade ningunha, nin directa, nin subsidiaria, polos actos ou feitos

ocorridos no desenvolvemento deste.

- Impulsar e avaliar o cumprimento deste convenio, propofiendo as
actuaciéns que se consideren precisas.

- Interpretar, en caso de dubida, o contido do convenio.

- Propoiier &s partes a resolucién das posibles controversias que puideran

xurdir na aplicacién do convenio.

]
’QAc'tuaré como presidente un dos representantes de Augas de Galicia, con voto de

calidade.

Esta comisién reunirase as veces que se estimen oportunas para o cumprimento
do convenio.

Os membros desta comision de seguimento poderan asistir &s reuniéns desta
acompafados do persoal técnico que consideren oportuno. Ademais, cando se
considere oportuno, a comisién de seguimento podera requirir a asistencia técnica
necesaria para a avaliacién e andlise das distintas cuestidns sobre as que deban

adoptarse acordos.

DECIMA. NATUREZA DO CONVENIO

Este convenio de colaboracidon ten natureza administrativa, rexendo na sua
interpretacion e desenvolvemento o ordenamento xuridico-administrativo.

Todo litixio, controversia ou reclamacion resultantes deste convenio ou relativo a
este, & sua interpretacién ou execucién, ao seu incumprimento, resolucién ou

nulidade, resolverase polos 6rganos da xurisdicién contencioso-administrativa.

NDECIMA. VIXENCIA DO CONVENIO

Q-convenio terd efectos desde a data da sua sinatura e estendera a sUa vixencia
Iy

oY $

a 0 31 de decembro de 2026. Porén, seguird producindo efectos en tanto se
¢

mantefian as obrigas pendentes de cada unha das partes recollidas neste

convenio.

DUODECIMA. MODIFICACION DO CONVENIO

Calquera modificacién no contido deste convenio, requirird acordo entre Augas de
Galicia e o Concello e tramitarase a través dunha addenda ao convenio. Non
obstante, non se considerard modificacion deste instrumento convencional a

distribucidén interna entre as anualidades establecidas do crédito en principio

determinado para cada unha delas, sempre que non se incremente o seu importe
global, previa formalizacién de acordo entre as partes que recolla a conformidade

no novo reparto de anualidades.

DECIMO TERCEIRA. EXTINCION DO CONVENIO

Serd causa de extincién automatica do convenio:
- o cumprimento do seu obxecto

- o transcurso do seu prazo de vixencia

Ese convenio tamén podera extinguirse por incorrer nalgunha das seguintes
causas de resolucioén:
- o mutuo acordo entre as partes asinantes
- a inviabilidade da realizacién das actuacidns descritas neste convenio,
por causas non imputables as partes
- a inviabilidade financeira da actuacién como consecuencia de atrasos na
licitacidn e/ou adxudicacién das obras.
- que a Unién Europea non cofinancie as obras a través dos seus Fondos

Estruturais ou de Investimento.

¢onvenio ou das obrigas establecidas para cada unha das partes, sen prexuizo da
esixibilidade dos danos e responsabilidades imputables ao causante, que, no seu
caso, incluira a indemnizacién que lle corresponda ao contratista como
consecuencia da resolucion do contrato ou demora no inicio ou execucién das

obras. Neste suposto, antes da resolucion do convenio, a outra parte debera

notificar 4 parte incumpridora un requirimento cun prazo maximo para que leve a
“cabo os compromisos que se consideran incumpridos. Unha vez transcorrido ese
prazo, se persiste o incumprimento, a parte que dirixiu o requirimento notificara a
outra parte a concorrencia da causa de resolucion e entenderase resolto o

convenio.

No suposto de que o convenio se extinga por causas imputables ao concello, as
instalaciéns executadas ata ese momento pordnse a disposicién do concello,
considerandose a tédolos efectos entregadas ao concello titular das mesmas, con

efectos liberatorios para Augas de Galicia.

Non obstante todo o anterior, se cando concorra calquera das causas de
resolucion do convenio existen actuaciéns en execucién, as partes, a proposta da
Comisiéon de Seguimento, poderdn acordar a continuacién e finalizacién das
actuaciéons en curso que se consideren oportunas, establecendo un prazo
improrrogable para a sua finalizacién. Neste caso, durante o transcurso deste
prazo, as cuestidns relativas & titularidade das obras e a cesién da posesién

rexeranse polo disposto na cldusula sétima deste convenio.

DECIMO CUARTA. RESPONSABILIDADE POR INCUMPRIMENTO DO DEREITO DA

¢ acordo co previsto no artigo 5.4 do Real decreto 515/2013, polo que se regulan
criterios e o procedemento para determinar e repercutir as responsabilidades
por incumprimento do Dereito da Unién Europea, o réxime de obrigas e
responsabilidades por incumprimentos que conten este convenio, considerase
instrumento  axeitado para a determinacién das  correspondentes

responsabilidades.

~ M En particular, o concello obrigase a cumprir co establecido no artigo 65 do

Regulamento (UE) 2021/1060 do Parlamento Europeo e doConsello do 24 de xufio

de 2021 polo que se establecen disposiciéns comuins relativas ao Fondo Europeo
de Desenvolvemento Rexional, ao Fondo Social Europeo Plus, ao Fondo de
Cohesién, ao Fondo de Transicién Xusta e ao Fondo Europeo Maritimo, de Pesca e
Acuicultura, asi como as normas financeiras destes Fondos e para o Fondo de
Asilo, Migracion e Integracién, o Fondo de Seguridade Interior e o Instrumento de

apoio financeiro & xestidn de fronteiras e 4 politica de visados.
DECIMO QUINTA. PROTECCION DE DATOS DE CARACTER PERSOAL

As partes asinantes obriganse ao cumprimento do Regulamento (UE) 2016/679 do
Parlamento Europeo e do Consello, do 27 de abril de 2016, relativo & proteccion
das persoas fisicas no que respecta ao tratamento de datos persoais e & libre
circulacion destes datos e polo que se derroga a Directiva 95/46/CE (Regulamento
xeral de protecciéon de datos), da Lei Organica 3/2018, do 5 de decembro, de
proteccién de datos persoais e garantia dos dereitos dixitais e demais normativa

vixente de aplicacién en cada momento en materia de proteccién de datos.

DECIMO SEXTA. PUBLICIDADE

A sinatura deste convenio supord o consentimento expreso das partes asinantes
nara incluir e facer publicos os datos persoais que consten no convenio e do resto
gy especificaciéns contidas nel, de conformidade co artigo 15 da Lei 1/2016, do 18
de xaneiro, de transparencia e bo goberno e co Decreto 126/2006, do 20 de xullo,
polo que se regula o rexistro de convenios da Xunta de Galicia.
Este convenio é susceptible de financiamento no marco do Fondo Europeo
Agricola de Desenvolvemento Rural (FEADER) do Plan estratéxico da PAC 2023-
2027 e, polo tanto, os beneficiarios deberdan cumprir coas esixencias de
informacién e publicidade reguladas no Anexo Il do Regulamento de execucién
, (UE) 2022/129, da Comisién do 21 de decembro de 2021 polo que se establecen
b% 0\ | 6 normas para os tipos de intervencion relativos ds sementes oleaxinosas, o algodén
e 0s subprodutos da vinificacién en virtude do Regulamento (UE) 2021/2115 do
Parlamento Europeo e do Consello, asi como para os requisitos en materia de
informacién, publicidade e visibilidade relacionados coa axuda da Unién e os plans
estratéxicos da PAC e na Instrucién ARX PEPAC 01/2023 Informacién, Publicidade e
Visibilidade.

DECIMO SETIMA. MEDIDAS ANTIFRAUDE
1. E de aplicacién a este convenio o Plan especifico de prevencién de riscos de

xestién e medidas antifraude da entidade pulblica empresarial Augas de

Galicia, que pode consultarse na seguinte ligazén:

https://augasdegalicia.xunta.gal/c/document_library/get_file?file_path=/port

al-augas-de-
galicia/plans/resto_plans/PlanMedidasAntifraudeAugasdeGalicia.pdf.

2. Augas de Galicia empregara como canle de denuncias o sistema posto en
funcionamento, a disposicién da cidadania, a partir do 1 de xaneiro de 2022,
no Sistema Integrado de Atencion a Cidadania (SIACI)

(https://www.xunta.gal/sistema-intearado-de-atencion-a-

cidadania?langld=gl_ES), onde os cidadans poden denunciar calquera

irregularidades ou condutas de fraude.
18/19



A XUNTA

+ 9,

LY.

MENETERIC -
DEACKCOLTUIA

Cofinanciado pola
Unién Europea i‘ b

DE GALICIA

A presentacidn de denuncias nesta canle, que precisard da identificacién
electrénica da persoa denunciante para evitar suplantaciéns ou denuncias
automatizadas, serd tratada pola administracién autondémica garantindo o
anonimato da persoa denunciante, de xeito que os dérganos que deban
investigar a denuncia non cofiezan a identidade do denunciante.

A canle, ademais da cidadania, poderd ser utilizada polos empregados
publicos para presentar medidas de mellora dos procedementos ou das
accions antifraude. Tamén na canle poderanse denunciar incidencias que
sexan realizadas por empresas ou por beneficiarios de subvencidns.

No punto de acceso electrénico & canle de denuncias, situado en SIACI,
figurard unha declaracién da Xunta na que constard expresamente que, con
independencia da necesaria identificacion electrdnica para a presentacion da
denuncia, os datos -serdn tratados anonimizadamente mediante tecnoloxias
de informacién para garantir a indemnidade da persoa denunciante e evitar
calquera tipo de eventual represalia sobre ela, en termos semellantes aos
establecidos na directiva europea.

A xestién da canle de denuncias corresponderd & Direccién Xeral de
Simplificacidon Administrativa.

3. A investigacion e tratamento das denuncias presentadas axustarase ao
disposto nos puntos 2.3.2 e 2.3.3 do Plan Xeral de Prevencién de Riscos de
Xestion e Medidas Antifraude da Xunta de Galicia.

E para que asi conste, en proba de conformidade coas clausulas deste convenio, as
partes asinan este documento en duplicado exemplar no lugar e na data do

encabezamento

éAugas de Galicia A alcaldesa do Concello de

i

Ethel Maria-V&zquez Mourelle Maria Olga Iglesias Fontal

A presidentsz

Triacastela

